
ХИМИЯ САБАҒЫНДА 9-СЫНЫП ОҚУШЫЛАРЫНЫҢ ФУНКЦИОНАЛДЫҚ САУАТТЫЛЫҚТАРЫН  АРТТЫРУ ЖОЛДАРЫ

Елбасымыз  Н.Назарбаев 2012 жылғы 27 қаңтардағы «Әлеуметтік-экономикалық жаңғырту – Қазақстан дамуының басты бағыты» атты Қазақстан халқына Жолдауында мектеп оқушыларының функционалдық сауаттылығын дамыту бойынша бес жылдық ұлттық жоспарды қабылдау жөнінде нақты міндет қойды. Ұлттық жоспардың мақсаты - Қазақстанда білім сапасын жетілдірудегі, оқушылардың функционалдық сауаттылығын дамыту жөніндегі атқарылатын іс-шаралардың жүйелілігі мен тұтастығын қамтамасыз ету болып табылады.
Аталған міндет Қазақстанның әлемдегі бәсекеге қабілетті 50 елдің қатарына кіру процесінде де маңызды болып табылады. Еліміз үшін маңызды болып табылатын аталған стратегиялық міндетті шешу жағдайында тұлғаның ең басты функционалдық сапалары белсенділік, шығармашыл тұрғыда ойлауға және шешім қабылдай алуға, кәсіби жолын таңдай алуға қабілеттілік, өмір бойы білім алуға дайын тұруы болып табылады. Бұл функционалдық дағдылар мектеп қабырғасында қалыптасады. Мемлекет басшысының айтуына қарағанда, білім беру жастардың сауатын ашып қана қоймай, оны әлеуметтік бейімделу кезінде пайдалануға үйретуі қажет.
Оқушылардың aлған білімдерін прaктикалық жaғдайларда тиімді және әлеуметтік бейімделу үдерісінде сәтті пaйдалaнуға мүмкіндік беретін негізгі құзыреттіліктер жүйесін меңгеруі олaрдың функционaлдық сaуaттылығы дaмуының нәтижесін береді.
Функционaлды сауaтты aдам қоғaмның құндылықтарына сәйкес, қоғамдық ақуалдың қалыптасқан мүдделеріне қарай әрекет етеді. Бүгінгі күнге қажетті мамандықты таңдaп дұрыс шешім қaбылдап, зaманауи aқпараттық технологиялaрдың тілін біліп кез келген әлеуметтік ортaға бейімделеді. Осы тұрғыда функционалды сауатты адамның негізгі белгілерін тұжырымдaуға болады: қоғaмдық ортада өмір сүре білетін, тіл тaбыса білетін, белгілі бір сапалық қасиеттері бар, жалпы негізгі және пәндік құзыреттіліктерді меңгерген адам болып саналады.
Пәндік білімдеріне, ептіліктеріне және дaғдыларына сүйене отырып, оқу пәндері aрқылы функционалдық сауaттылықты дамыту үдерісі ойлау дaғдыларын қалыптастыру негізінде жүзеге асады. Осыған орай химия, биология,география сабaқтарында ойлау дағдыларын қaлыптастыру және дамытуды ескере отырып әр түрлі тапсырмалар берілуі керек.
Химияны оқытудың жаңа әдістемелік жүйесі, мектептерде пәнді оқытып үйретудің тиімді жолдарының бірі оқушылардың іс-әрекекеттерін белсендіру мен тиімділігін арттыру, педогогикалық технологиялармен ұштастыра жүргізу жұмысын практикаға енгізу мәселесіне ерекше көңіл аудару қажеттігін көздейді. 
Сауаттылық ұғымының нақты мазмұны дара тұлғаның дамуына қойылатын қоғамдық талаптарға байланысты құбылмалы сипатқа ие болады. Ол қарапайым оқу, жазу, санау біліктіліктерінен бастап адамның әлеуметтік үдерістерге саналы түрде қатысуына мүмкіндік беретін, қоғамдық қажеттігі айқын кешенді білімдер мен біліктерден құралатын функционалдық сауаттылықты меңгеруді де қамтиды.
Функционалдық сауаттылық дегеніміз - адамдардың әлеуметтік, мәдени, саяси және экономикалық қызметтерге белсене араласуы, яғни бүгінгі жаһандану дәуіріндегі заман ағымына, жасына қарамай ілесіп отыруы, адамның мамандығына жасына қарамай үнемі білімін жетілдіріп отыруы. Ондағы басты мақсат жалпы білім беретін мектептерде Қазақстан Республикасының зияткерлік, дене және рухани тұрғысынан дамыған азаматын қалыптастыру, оның әлемде әлеуметтік бейімделуі болып табылады.
Химия сабағында оқушыларға нақты мысал келтіре отырып, олардың алған білімдері маңызды практикалық мәселелерді шешуге қажет екендігін түсіндіру қажет. Оқушылардың білімнің өмірлік маңызын түсінуі, теория мен практиканы тығыз байланыстырады, пәнге ынтасын арттырады. Оқушылардың білімге ынтасының болуы, олардың сабақтағы белсенділігінің артуына білім сапасының жоғарлауына, білім алудың пайдасын түсінудің қалыптасуына мүмкіндік береді. Білім берудің құрылысын, оқушылар мұғалім берген мақсаттарды түсінетіндей, қабылдайтындай етіп құру керек және оқушы мұғалім қойған мақсатты белсенді жүзеге асырушысы болуы тиіс. 
Оқушылардың жаратылыстану ғылымдарындағы сауаттылықтарын дамытудың бірден-бір жолы ол- жаратылыстану пәндерін  кіріктіре оқыту және оқушыға  берілетін тапсырмаларды өмірмен байланыстыра, жағдаяттарға бағыттай дайындау болып табылады.
Мен өз тәжірибемнен бөлісетін болсам, сабақ үрдісінде  оқушылардың алған білім, дағды, біліктерін жаңа жағдаятта қолдана алуына жағдай жасауға тырысамын. Ол үшін  оқытудың жаңа  технологияларын, атап айтсам, Кембридж тәсілі, сын тұрғысынан ойлау технологияларын пайдалана отыра сабақ өткіземін. 
Оқушылардың функционалдық сауаттықтарын дамыту  мақсатында 9-сынып оқушыларын арасында  сабақты әр пәнмен кіріктіре оқытқан өте тиімді деп санаймын. Сабақ құрылымын жоспарлауда оқушыларға топқа бөле отырып, оларды «тарихшылар», «географтар не геологтар», «биологтар»,  «әдебиетшілер не лириктер» «химиктер» деп бөліп оқыту кезінде оқушылардың оқу сауаттылығы, жаратылыстану ғылымдарындағы сауаттылықтарының дамуына зор ықпалын тигізеді. «Металдар» тақырыбындағы сабағымнан мысал келтіретін болсам: «тарихшылар»- Жеті металды жаратқан, жеті ғаламшарға тең қылып  деп алғашқы жеті металдар жайлы, олардың тұрмыстағы, өмірдегі маңыздылығы жайлы айтып кетеді. Сонымен қатар, темір дәуірі, мыс дәуірі және  қола дәуіріндегі металдардың рөлі туралы  айта отыра,  оқушыларға: өткен ғасырларда металдардың ролі өте маңызды болған. Бірақ қазіргі жоғарғы технологияның даму  ғасырында пластмасса және полимер басымдылық көрсетті. Сонда металдар өз  маңыздылығын жойды деп айтуға болады ма?  деген сұрақты қоя отыра,  орта шеңберінде өзінің  білім  қорын  сыни   тұрғыдан  ойластыруға  қабілетті   оқушы   тұлғасын  қалыптастыру  арқылы    оны  тәрбиелеуге  мүмкіндік  береді.
«Биологтар»-Назар аударыңыз! Адам ағзасындағы металдар алмастыруға келмейтін маңыздылығы зор элементтер деп адам ағзасындағы металдар жайлы мәліметтер жинақтайды. Ия, шынымен, металсыз өмір жоқ екен. Олар ағзаның физикалық қалпына  жауап береді. Ал бірақ, олар жанның тыныштығына жауап бере ала ма?  Металдар біздің өмірімізде кеңінен таралған  және көп мөлшерде қажет етеміз. Ал олар табиғатта қайда және қандай түрде кездеседі? а)Қазақстанның физикалық картасымен жұмыс және б) металдар және олардың табиғаттағы қосылыстары демонстрациялық көрсетілім.
Металдар бос күйінде тіптен аз кездеседі. Сондықтан, металдарға үлкен сұраныс болғандықтан,  оларды алу мәселесі туындайды. Бұл мәселені қалай шешуге болады? Бұл сұраққа «химиктер»: Бұл мәселені бұрынғы заман  адамдары да шеше білген. Бірақ, химия- металдарды және олардың құймаларын өндірістік алу жолы-металлургияның дамуына бастау болды. 
Жалпы, жаратылыстану пәндерін оқытуда сабақ құрылымын Блум таксономиясына сәйкестендіріп жасай отыра өткізілген сабақ барысында оқушылардың өздігінен  жұмыс жасай алу, ізденушілік, ойлау  қабілеттері  артып, сабақ үрдісінде алған білімдерін өмірмен байланыстыра  алады. Соның мысалы ретінде 9-сыныптағы  «Күкірт және оның қосылыстары» тақырыбындағы сабақ үлгісін ұсынамын: сабақты бастамас бұрн, оқушылардың психологиялық ахуалын жақсарту мақсатында «айна» тренингісін жүргіздім. Содан соң жаңа сабақтың тақырыбын ашып алғаннан соң, 	«білу» - күкірт және оның қосылыстары жайлы электрондық оқулықпен жұмыс жасадық. «түсіну» сатысы- әр жұпқа  нұсқау картасы бойынша тапсырмалар береді, яғни, «экскурсаводтар», «тарихшылар», «геологтар», «физиктер», «химиктер» «практиктер» және биологтар өздеріне тиісті тапсырмамен жұмыс жасайды да сынып алдында сол жұмыстарын қорғайды. «Қолдану"-  деңгейлік тапсырмалар таратылады. «Талдау» сатысы-“Күкірт және оның қосылыстары” тақырыбына Sinkuein немесе  Бес жолды өлеңді құрудың ережесі мынадай:
1. Зат есім:  Не?   (Күкірт)
2. Сын есім: Қандай? (сары)
3 . Етістік: Не істейді? (күйдіреді, бүлдіреді, улайды, емдейді)
4 сөзден тұратын сөйлем,  яғни ойды түйіндеу, 
 5. 1 синоним сөз (бейметалл). 
 «Жинақтау»- Аяқталмаған  тезис:Күкірт .... түсті, оның .......... аллотропиялық түр өзгерістері бар.Күкірт ......................қолданылады. Күкірт .......... тотығу дәрежелерін көрсетеді. Күкірт бос күйінде .............. Күкіртсутектен  ............ .............. иісі  шығады. Табиғатта .....................   атқылағанда  кездеседі. Онымен  тыныс  алғанда ол қанға сіңіп, .........байланысып, ......   қанның түсі......... Ауада  ...........     жанады.  Күкіртсутек  ..................    қолданылады.
«Бағалау» Күкірттің пайдасы мен зияны,  “бүлдіргіш ерекшеліктері”яғни, «қышқыл жаңбыр»  жайлы шағын эссе жазу.
Қорыта келгенде айтарым, оқушылардың  құзіреттіліктерін дамытуға бағытталған тапсырмалар  орындау арқылы оқушылардың функционалдық сауаттылықтарын арттырудың бірдін –бір жолы. Оқушының тек теориялық білім алып қана қоймай, сол алған білімдерін практикада, өмірде қолдана білуі қазіргі таңдағы оқытудың бір маңызды бөлігі болып табылады. 
Оқушылардың алған білімдерін практикалық жағдайларда тиімді және әлеуметтік бейімделу үдерісінде сәтті пайдалануға мүмкіндік беретін негізгі құзыреттіліктер жүйесін меңгеруі олардың функционалдық сауаттылығы дамуының нәтижесін береді.

